
GOUVENE CUOMO ANONSE YON NOUVO PWOGRAM ELEKTWONIK POU FI,
TIBEBE, AK TIMOUN NAN REJYON KAPITAL LA KOM YON PREMYE ETAP
POU METE LI SOU PYE NAN TOUT ETA A

Nouvo kat debi yo pral kreye yon eksperyans acha fasil pou plis pase 300,000
fanmi WIC nan tout eta a disi prentan 2019

New York adopte teknoloji eWIC la anvan dénye delé 2020 USDA enpoze a

Aplikasyon mobil WIC2Go a pran lansman li kom yon zouti fasil pou itilize pou
jwenn avantaj sosyal WIC yo

Jodi a, Gouvene Andrew M. Cuomo te anonse lansman eWIC, yon kat elektwonik pou
transfé avantaj sosyal ki elimine chék papye yo epi ofri yon fason pi fasil pou fanmi yo
ki nan pwogram pou Fanm, Tibebe ak Timoun (Women, Infants and Children, WIP)
nan kapab achte manje WIC. Pilot la nan Rejyon Kapital la se premye aplikasyon
teknoloji sa a nan New York, avek posibilite pou 12,000 patisipan WIC lokal benefisye
li. Yo pral entwodui teknoloji eWIC la nan tout eta a pou tout klinik ak vandé WIC yo
disi prentan 2019.

“Nouyoké ki nan bezwen yo pa ta janm dwe santi yo diskredite yo pou yo ofri fanmi yo
nitrisyon ak resous yo bezwen yo”, Gouvené Cuomo te deklare. “Teknoloji modéen sa
a pral non sélman ede retire diskredi enjis ki asosye avek sevis sa a, men li pral ede fé
pwogram WIC la vin pi aksesib tou pou fanmi yo toupatou nan eta a.”

“‘Kom manman mwen pa kapab imajine doulé konnen ou pa gen kapasite bay pitit ou
pwochen repa li”, Gouvéné Adjwen an Kathy Hochul te deklare. “Nouvo sistem
eWIC la pral kontribye anpil nan bay fanmi New York yo lapé nan tét gras a garanti yo
gen akseé fasil a manije nitritif, san wont yo kapab santi Ié yo retade yon liy nan kés la
poutét y ap sevi avek yon sistém demode.”

eWIC, ki mache tankou yon kat debi, pral fe achte avek avantaj sosyal WIC yo pi
diskre epi pral pemet vande WIC yo jwenn ranbousman pi vit. Nouvo teknoloji eWIC la
pral pemet fanmi yo akimile avantaj sosyal yo pa t itilize yo tou pandan yon soti, pou
achte yon pwochen fwa. Sant Sante Whitney M. Young Jr. a nan Albany te premye
klinik WIC ki te komanse avek nouvo teknoloji an. Premye acha eWIC la te fét jodi a
nan Market 32 sou Delaware Avenue nan Albany.



Anplis eWIC, Depatman Sante a (Department of Health) te lanse yon nouvo aplikasyon
mobil ki rele WIC2Go pou fe achte manje WIC yo pi fasil. WIC2Go pemét itilizaté yo
pase kod ba ki sou yon pwodui nan eskané a pou we si li kalifye pou WIC. ltilizaté yo
kapab verifye balans kont yo tou, we ki randevou WIC yo pral genyen, epi jwenn vandé
ak klinik WIC.

WIC ofri manje nitritif, edikasyon sou nitrisyon, konsey pou vi an sante, ankadreman
pou bay tete, ak referans pou swen sante pou fanmi New York ki gen jéen timoun, ak fi
ansent ki kalifye yo. Gen dyetetisyen nan pésonél la nan lokal WIC yo pou bay konsey
patikilye sou nitrisyon. WIC ap sévi plis pase 400,000 fi, tibebe, ak timoun chak mwa
epi li ofri sevis nan 400 klinik nan eta a. Ou kapab jwenn avantaj sosyal manje WIC yo
nan apepre 3,000 magazen WIC ki otorize nan eta a.

Se USDA ki finanse epi kontwole WIC. USDA egzije pou tout eta yo adopte teknoloji
eWIC la disi lane 2020. Lansman eWIC la jodi a nan Kklinik ak vandé nan konte Albany,
Schenectady, ak Rensselaer pral sévi kom pwogram pilot pou jwenn apwobasyon
USDA pou mete li sou pye nan tout eta a. Rés konte yo nan Rejyon Kapital la sipoze
lanse li pandan oton 2018. Eta New York pral kontinye emét eWIC nan No New York,
New York Santral, Southern Tier ak Rejyon Lwes New York pandan oton ak ive 2018
anvan li kontinye nan sid eta a nan kdmansman 2019. Dénye lokal klinik la nan sid eta
a pral lanse eWIC nan prentan 2019.

Komise Depatman Sante a Dokté Howard Zucker te di, “Ogmantasyon akse a
manje nitritif ki bon pou lasante se yon bagay ki esansyél pou byennet fi ak timoun yo
nan New York. Lansman pwogram eWIC la ap transfome jan fanmi WIC yo ap achte
epi jwenn avantaj sosyal yo. Pwogram konplé sa a pral travay pou ankouraje yon estil
vi sen ak pi bon sante pou fanmi yo ki depann de pwogram sa a”.

Kowodonaté WIC la nan Sant Sante Whitney M. Young Jr. nan, Katie Palmer te
deklare, “Pwogram WIC Whitney Young nan fye epi onore pou li se premye pwogram
WIC nan Eta New York k ap teste nouvo pwogram avantaj sosyal elektwonik NYWIC
la. Patisipan nou yo anchante anpil pou yo komanse sévi avek kat eWIC la poutet i
pral fe eksperyans acha yo pi diskré lontan, epi li pral pémét plis fleksibilite poutét
kounye a yo kapab achte selman atik yo bezwen yo nan moman sa a”.

Mona Golub, Vis-Prezidan Relasyon Piblik ak Sevis pou Kliyan te deklare, “Price
Chopper/Market 32 pran plezi pran devan nan evolisyon ki byenvini sa a nan sistem
WIC la isit la nan New York. Avek tranzasyon k ap fet kounye a an direk ant magazen
ak sistém e-WIC la, pwosesis pase nan kés la ap definitivman pi rapid, pi efikas, epi
gen mwens ere ladan pou tout moun”.

Papa yo, granparan yo, paran dakeéy yo, ak 16t moun k ap okipe timoun yo gen dwa fe
demann avantaj sosyal WIC pou tibebe yo ak jén timoun yo. Gen anpil fanmi travaye ki
kalifye epi moun ki deja enskri nan Medicaid, SNAP oswa TANF otomatikman kalifye
poutet revni yo pou WIC. Pou jwenn yon klinik toupre yo, kandida yo kapab rele Liy Ed
Telefonik Grandi an Sante a (Growing Up Healthy Hotline) nan 1-800-522-5006, al sou
sit web Depatman Sante Eta New York la nan www.health.ny.gov/wic, oswa sévi avek



http://www.health.ny.gov/wic

aplikasyon mobil WIC2Go a. Pou plis enfomasyon sou eWIC, fanmi yo kapab al sou
www.health.ny.gov/wic epi vande yo kapab al sou www.nyswicvendors.com.

